
   
 

4. november 2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqutit imaattut matumuuna 

saqqummiuppakka: 

 

Naalakkersuisunut apeqqutit: 

 

1. Pisortat ingerlatsiviini napparsimalluni sulinngitsoortarnerit qanoq amerlatigaat, aammalu 

napparsimalluni sulinngitsoortarnerit ikilisinniarlugit pilersaarutit sorliit Naalakkersuisut 

aallartisarsimavaat? 

 

2. Pisortat ingerlatsiviini napparsimalluni sulinngitsoortarnerit nunani avannarlerni pisortat ingerlatsiviini 

napparsimalluni sulinngitsoortarnernut naleqqiullugit qanoq isikkoqarpat? Assigiinngissuteqartoqarpat 

Naalakkersuisut pissutaasinnaasumik imaluunniit pissutaasinnaasunik naliliinissaannut 

piumasaqarfigaagut.  

 

3. Naalakkersuisut allanik suliamut soqutiginaatilinnik paasissutissiisinnaanerlutik?  

(Inatsisartunut ilaasortaq Anna Wangenheim, Demokraatit) 

 

Tunngavilersuut 

Tamatta napparsimalersinnaasarpugut, taamaalillutalu tiitorluta kakkikoorlutalu ullut arlallit qipittorluta 

innagasariaqartarpugut. Taamaammallu inuiaqatigiinni napparsimalluni sulinngitsoortoqartuaannassaaq. 

Taamaakkalulartorli nakkutigisariaqarparput napparsimalluni sulinngitsoortarnerit amerlavallaannginnissai, 

tamannami suliffinni ataasiakkaani atugarissaarnerup amingaataaneranut tikkuussisuusinnaammat. 

 

Taamaalilluni sulisut akornganni akulikippallaamik napparsimalluni sulinngitsoortarnerit, sulisitsisunut 

sulinermi avatagiisit pitsanngorsartariaqarneranut takutitsisuusinnaapput.  

 

Taamaammallu aamma pissusissamisuussaaq nunatsinni napparsimalluni sulinngitsoortarnerit nunani allani 

napparsimalluni sulinngitsoortarnernut assersuukkutsigit, taamaalilluta piffinnut allanut naleqqiulluta 

qanoq inissisimanerluta paasiniassagatsigu. 

 

Qanoq ilioraluarutta qularutissaanngilaq napparsimalluni sulinngitsoortarnerit suliffeqarfinni ataasiakkaani 

naammassisaqarsinnaanerannut millisaataasarmat, taamaammallu minnerpaaminiitinnissaa tamatta 

piumasarigunarparput. 

 

Tamatumuuuna apeqqutikka qulaani eqqaaneqartut ullut sulliviit naliginnaasut qulit iluanni akineqarnissaat 

kissaatigaara. 

 

 

 


